
REPUBLIKA E SHQIPËRISË

Komisioni i Mbrojtjes sË konsumatorËve


Vendim

     Nr. 59, datë 17.11.2017
Komisioni i Mbrojtjes së Konsumatorëve (KMK) me pjesëmarrjen e:

· Znj. Klotilda Neziri

Kryetar

· Znj. Joniada Zaimaj

Anëtar

· Z. Eris Adhami


Anëtar

· Znj. Alma Balliu


Anëtar

Në bazë të ligjit nr. 9902, datë 17.04.2008 “Për mbrojtjen e konsumatorëve”, i ndryshuar, ligjit nr. 44/2015 “Kodi i Procedurave administrative i Republikës së Shqipërisë”, vendimit të Këshillit të Ministrave nr.1444, datë 22.10.2008 “Për mënyrën e funksionimit e të pagesës së anëtarëve të Komisionit të Mbrojtjes së Konsumatorit, si dhe përcaktimin e procedurave të vlerësimit të shkeljeve”, në mbledhjen e tij të datës 17.11.2017, pasi mori në shqyrtim çështjen me objekt: Vlerësimi i kontratës  së shërbimit të Shkollës së Larte Universitare Jopublike, “Wisdom University"
VËREN SE:

KMK, kryesisht, ka nisur vlerësimin e kontratës së ofrimit të shërbimit të arsimit të lartë jo publik, të IAL Shkolla e Larte Universitare Jopublike, “Wisdom University", si një kontratë standarde për studentët/konsumatorët, për përmbajtje të kushteve të padrejta ndaj studentëve në këtë kontratë. 

Për këtë qëllim, Komisioni me shkresën nr. prot. 93, datë 18.08.2017, me lëndë “Njoftim mbi fillimin e procedurës së shqyrtimit të kontratës tip/standard të shërbimit të arsimit të lartë jo publik për studentët”, ka vënë në dijeni IAL mbi fillimin e procedurës, kërkoi vënien në dispozicion të Komisionit, të kopjes së kontratës standarde që Shkolla e Larte Universitare Jopublike, “Wisdom University" u ofronte studentëve, si dhe janë njoftuar mbi takimin e datës 4 shtator 2017. Takimi u zhvillua  në ambientet e Ministrisë së Financave dhe Ekonomisë me të gjithë përfaqësuesit e universiteteve jo publike, të akredituar nga Agjencia Publike e Akreditimit të Arsimit të Lartë, ku mori pjesë përfaqësuesi i IAL Shkolla e Larte Universitare Jopublike, “Wisdom University"
IAL Shkolla e Larte Universitare Jopublike, “Wisdom University” me shkrese nr.prot. 93/2 date 04.09.2017, vuri në dispozicion të KMK një kopje të kontratës. 
Sekretariati Teknik i KMK-së përgatiti një Raport paraprak vlerësimi të “Kontratës Standard të IAL Shkolla e Larte Universitare Jopublike, “Wisdom University”. Komisioni vendosi dëgjimin e përfaqësuesve të IAL në një seancë dëgjimore, për diskutimin e problematikës së ngritur në raportin paraprak. Për këtë qëllim, raporti ju dërgua për njohje IAL, si dhe u njoftua për zhvillimin e seancës dëgjimore. Në mbledhjen e datës 17.11.2017, KMK zhvilloi seancën dëgjimore, ku konstatoi mungesën e përfaqësuesve të IAL Shkolla e Larte Universitare Jopublike, “Wisdom University”.
Në mbledhjen e datës 17.11.2017 Komisioni pasi u njoh me kontratën e shërbimit të IAL Shkolla e Larte Universitare Jopublike, “Wisdom University”, raportin e vlerësimit të kontratës, vlerëson se:
I

Lidhur me kompetencën e Komisionit të Mbrojtjes së Konsumatorëve

1. IAL Shkolla e Larte Universitare Jopublike, “Wisdom University” është një institucioni i arsimit të lartë Jo publik, i cili e ushtron aktivitetin bazuar në Ligjin Nr. 80/2015, date 22.07.2015, "Për arsimin e lartë dhe kërkimin shkencor në institucionet e arsimit të lartë në Republikën e Shqipërisë"

Në kuptim të përkufizimit të parashikuar nga neni 3, pika 14 e ligjit nr. 9902, datë 17.04.2008 "Për mbrojtjen e konsumatorëve" (LMK), subjektet operuese në fushën e arsimit të lartë (IAL-të) plotësojnë kërkesat për t'u definuar si 'tregtarë', pasi janë subjekte që veprojnë për qëllime që lidhen me veprimtarinë e tij ekonomike dhe/ose tregtinë.

2. Studentët, të cilët lidhin kontratë shërbimi me IAL, në kuptim të pikës 6, nenit 3 të ligjit 9902/2008 janë konsumator, pasi ata përfitojnë një shërbim nga IAL për plotësimin e nevojave vetjake që nuk ka lidhje me veprimtarinë e tyre tregtare.

3. Kontrata e Shërbimit lidhur midis IAL dhe studentëve është Kontratë Standarde e lidhur midis një tregtari dhe konsumatori. Kushtet e përcaktuara në të janë të parapërgatitura nga tregtari, ku konsumatori/studenti shpreh miratimin e tij duke e nënshkruar kontratën dhe nuk negocion për kushtet e parashikuara në të.

Neni 27, pika 2  e ligjit “Për mbrojtjen e konsumatorëve” i ndryshuar:

“2. Një kusht do të konsiderohet si i panegociuar veçmas, kur ai ka qenë hartuar më parë nga tregtari dhe, si pasojë, konsumatori nuk ka qenë në gjendje të ndikojë në përmbajtjen e kushtit, veçanërisht në tekstin e kontratës standarde, të formuluar më parë. 

Në rast se disa aspekte të kushtit ose një kusht specifik kanë qenë të negociuara veçmas, nuk përjashtohet zbatimi i paragrafit të parë të pikës 2 te pjesa tjetër e kontratës, nëse një vlerësim i përgjithshëm i kontratës tregon se ajo është një kontratë standarde e formuluar më parë. 

Kur tregtari pretendon se një kusht standard ka qenë i negociuar veçmas, barra e provës bie mbi të. 

Sa më sipër, si dhe bazuar në VKM nr.1444, datë 22.10.2008 “Për mënyrën e funksionimit e të pagesës së anëtarëve të Komisionit të Mbrojtjes së Konsumatorit, si dhe përcaktimin e procedurave të vlerësimit të shkeljeve” Komisioni ka kompetencën për të shqyrtuar kushtet e padrejta në kontratat me konsumatorët.

“ 3. Komisioni ka përgjegjësinë të shqyrtojë shkeljet e ligjit nr.9902, datë 17.4.2008, për:

c) kushtet e padrejta në kontratat me konsumatorët”

II

Vlerësim i kushteve të përgjithshme të "Kontratës së Shërbimit ndërmjet Studentit dhe IAL Shkolla e Larte Universitare Jopublike, “Wisdom University”
I. Vlerësimi i kontratës standard të IAL Shkolla e Larte Universitare Jopublike, “Wisdom University” bëhet nën këndvështrimin e rregullit të përgjithshëm të parashikuar nga neni 27, pika 1 e ligjit “Për mbrojtjen e konsumatorëve”, sipas të cilit, "kushti kontraktual, i cili nuk është negociuar veçmas, është i padrejtë në qoftë se shkakton pabarazi të ndjeshme dhe të dallueshme në të drejtat dhe detyrimet e palëve, që rrjedhin nga kontrata, në dëm të konsumatorëve." Analiza e kontratës ka për qëllim gjetjen e ekuilibrit të drejtë midis të drejtave dhe detyrimeve të palëve në kontratë, duke krahasuar situatën në të cilën është vendosur konsumatori me anë të kontratës, me situatën në të cilën konsumatori do të ndodhej në mungesë të kontratës dhe në aplikimin e drejtpërdrejtë të ligjit që rregullon marrëdhënien në të cilën ky konsumator ndodhet. 

Për më tepër, qëllimi i këtij vlerësimi përjashton vlerësimin e kushteve thelbësore (essentialia negotii) të kontratës sikurse janë shërbimi i ofruar dhe proporcionaliteti i çmimit të paguar për këtë shërbim përsa kohë ato janë paraqitur në një gjuhë të qartë dhe të kuptueshme, pasi vetë Ligji nr. 9902, datë 17.04.2008 "Për mbrojtjen e konsumatorëve", në nenin 27, pika 3.1 parashikon se: "Vlerësimi i natyrës së padrejtë të kushteve nuk lidhet as me objektin kryesor të kontratës, as me përshtatshmërinë e çmimeve ose pagesave të mallrave apo shërbimeve të furnizuara,  për sa kohë këto kushte janë hartuar në një gjuhë të qartë e të kuptueshme". Vlerësimi konsiston në analizën e kushteve të përgjithshme të kontratës (accidentalia negotii), në ato raste kur kushtet kryesore janë transparente. 

II. Pika 8.3 e kontratës parashikon tarifa për dhënien e dokumentacionit, duke dhwnw vetwm njw tavan pa pwrcaktuar metodologjinw e llogaritjes sw kwsaj tarife. Komisioni vlerwson se ky parashikim nuk është qartësisht transparent, nw kuptim tw legjislacionit tw mbrojetjes sw konsumatorwve.

III. Gjithashtu, Komisioni vlerwson se e paqartë paraqitet garancia financiare parashikuar nga neni 9 i kontratës, sipas të cilit:


"ShLUJ 'WisdomUniversity' në rastet e mbylljes apo të mosakreditimit të programit të studimit për shkaqe të mosplotësimit të kritereve ligjore apo të atyre të parashikuara për sigurimin e cilësisë, studentit duhet t’i kthehen 50 % e këstit të vitit të fundit akademik të paguar nga ana e studentit." 
Për këto raste neni 98, pika 1, gërma dh) e Ligjit nr. 80/2015, "Për arsimin e lartë dhe kërkimin shkencor në Institucionet e Arsimit të Lartë në Republikën e Shqipërisë" kërkon që studentët të kenë të drejtë "të sigurohen nga institucioni i arsimit të lartë, në një ndër shoqëritë e sigurimit, për të gjithë kohëzgjatjen e parashikuar të studimeve, për riskun e ndërprerjes së veprimtarisë apo risqe të tjera, sipas përcaktimeve në udhëzimin e ministrit përgjegjës për arsimin dhe Ministrit të Financave." 
Ky kusht vjen në kundërshtim me nenin 27, pika 4 të LMK, gërma k) sipas të cilës, janë të padrejta ato kushte, të cilat "detyrojnë konsumatorin të përmbushë të gjitha detyrimet e tij, ndërsa tregtari nuk përmbush detyrimet e tij".

PëR KëTO ARSYE :

Komisioni i Mbrojtjes së Konsumatorëve mbështetur në nenet 27, 28, 52 e 55 të  Ligjit 9902, datë 17.04.2008 “Për mbrojtjen e konsumatorëve”, i ndryshuar, dhe pikat 2, 6 dhe 33 të VKM nr. 1444, dt. 22.10.2008 “Për mënyrën e funksionimit e te pagesës se anëtarëve te komisionit te mbrojtjes se konsumatorëve, si dhe përcaktimin e procedurave te vlerësimit te shkeljeve”, 

VENDOSI:

1. Të qartësohet tarifa e parashikuar në nenin 8.3 të kontratës, me qëllim që studenti të jetë në gjendje të kuptojë metodologjinë e llogaritjes së kësaj tarife. 

2. Të riformulohet neni 9 duke parashikuar rimbursimin e plotë të studentit në rastet kur tregtari nuk përmbush detyrimet e tij. 

3. Të parashikohet në kontratë e drejta e studentit për garanci dhe detyrimi i IAL-së (tregtarit) për të siguruar riskun që vjen nga aktiviteti në fushën e arsimit, sipas nenit 98, pika 1, gërma dh) e Ligjit nr. 80/2015, "Për arsimin e lartë IAL të njoftojë KMK për masat e marra për zbatimin e vendimit, përfshirë dorëzimin pranë komisionit të kontratës standarde të rishikuar, brenda ... muaj nga marrja dijeni për vendimin.
4.  Ky vendim publikohet në faqen zyrtare të Komisionit të Mbrojtjes së Konsumatorëve.
5. Kundër Vendimit të Komisionit të Mbrojtjes së Konsumatorit, në baze të pikës 1 të nenit 59 të Ligjit 9902/2008, i ndryshuar mund të bëhet ankim në Gjykatë brenda 30 ditëve nga data e marrjes dijeni për vendimin.

kryetar I KOMISIONIT

    klotilda neziri
